
Benɛ Yesu ba hi zugba a nɔ ɔ, E de e kaseli ɔmɛ nihi nɛ
kɔ hiɔwe he. E tsɛɔ lejɛ ɔ ke, “Ye Tsaatsɛ we”, nɛ e ke
tsuhi fuu ngɛ lejɛ ɔ. Kikɛmɛ a we nɛ
ɔ peeɔ we agbo nɛ e he ngɛ
fɛu. Hiɔwe kle nɛ e he 
ngɛ fɛu pe zugba nɛ
ɔ nɔ we tsuo. 



Yesu ke, “I ya dla he ko ha mo. Nɛ ke i ya dla he ko ha 
mo ɔ, ma ba ekohu ba he mo kaa ye nɔ.” Yesu ya hiɔwe, 
be mi nɛ E te si kɛ je gbeje ɔ. Be mi nɛ E kaseli ɔmɛ ngɛ
Lɛ hyɛe ɔ, Yesu je kɛ ho hiɔwe ya, nɛ bɔ kuu ɔmɛ laa E yi
nɛ a nɛ Lɛ hu. 



Kɛ je jamɛ a be mi ɔ, Kliistofo li kaiɔ Yesu si womi kaa 
E maa kpale E se kɛ ba wo mɛ ɔ. Yesu de ke e be kɛe nɛ e 

maa kpale e se be mi nɛ nihi a hɛ be a he nɔ.
Se Kliistofo li nɛ gbo loko e maa ba nɛɛ

kɛ a maa pee kɛɛ? Baiblo de wɔ
ke a maa ya Yesu ngɔ nɛ a kɛ

Lɛ maa hi si. Ke nɔ ko
be nɔmlɔ he lo mi hu

ɔ, tsɔɔ kaa e ngɛ
Nyɔmtsɛ ɔ mi. 

NGƐ NYƆMTSƐ 
Ɔ HƐ MI



Nyagbe womi nɛ ngɛ Baiblo ɔ mi, Kpojemi, deɔ wɔ bɔ nɛ
hiɔwe ngɛ nyakpɛ ha. Nɔ nɛ ngɛ nyakpɛ pe kulaa ji kaa
ngɛ blɔ kpakpa ko nɔ ɔ, Hiɔwe ji Mawu we. Mawu ngɛ
he fɛɛ he ko lɛɛ, se e matsɛ yemi sɛ ɔ lɛɛ hiɔwe nɛ e ngɛ.



Mawu Bɔfohi kɛ ni kpahi jaa
Mawu ngɛ hiɔwe. Jaa kɛ nɔuu
nɛ suɔli nɛ gbo ngɛ Mawu mi nɛ
ho hiɔwe ya hu laa. A laa la 
ngɔngɔɛhi kɛ jeɔ Mawu yi.



Munyungu komɛ ngɛ la a kake nɛ a laa mi ji enɛ ɔ nɛ: 
MO NƐ O SA YI JEMI EJAKAA O KƐ O MUƆ Ɔ 
KPƆ ADESAHI TSUO, WƐTSOHI, 
MAHI KƐ HA MAWU NƐ O PEE 
WƆ MATSƐHI KƐ OSƆFOHI 
KƐ HA MAWU. 
(Kpojemi 5:9)



Nyagbe ba fa amɛ ngɛ Baiblo ɔ mi ɔ kale Hiɔwe kaa e ji
“Yerusalɛm ehe”. E kle agbo nitsɛ, nɛ a po gbogbo kɛ
bɔle lɛ. Gbogbo ɔ nɛ bɔle ma a kɛ kpe ɔ, a kɛ yaspi tɛ nɛ
pee nɛ e ngɛ kpɛe nitsɛ. June ni kɛ tɛhi nɛ a he jua wa nɛ
a kɛ fia gbogbo ɔ. A kpa lɛ su finifini ko nɛ e ngɛ kpɛe. 

A pee 
agbo fɛɛ
agbo ngɛ
ma a mi ɔ 
kɛ nɔ ko nɛ
e he jua wa! 



Kikɛmɛ a agbo nɛ a pee kɛ nɔ nɛ he jua wa nɛ ɔ sui a bi a 
kasa mi. Nyɛ ha waa sɛ mi nɛ waa hyɛ nihi nɛ ngɛ ma nɛ
ɔ mi … WAOO! Hiɔwe mi ngɛ fɛu saminya. Sika tsu nɛ
a kɛ pee ma nɛ ɔ, kaa bɔ nɛ glaasi ngɛ ɔ. Huza a nɔ
po sika tsu nɛ
a kɛ pee.



Pa finifini, nɛ e mi tsɔ nɛ e haa wami nyu kpa kɛ je 
mawu matsɛ yemi sɛ ɔ nɔ. Ngɛ he nɛ pa a tue ɔmɛ ngɛ ɔ 
tso nɛ e haa wami ngɛ lejɛ ɔ, nɛ he nɛ a na ngɛ kekleekle
ji Eden Abɔɔ mi. A bɔ tso nɛ ɔ slɔɔto ko. E woɔ yibli
slɔɔto nyɔgnma kɛ enyɔ, Eko fɛɛ eko ngɛ hlami kpa mi. 
Kikɛmɛ a wami tso nɛ ɔ e yi ba a, a kɛ tsaa nihi tsuo.



Hiɔwe hiaa we pu nɛ e tso aloo
oslami nɛ e kpɛ. Nyɔ be lejɛ ɔ.



Lohwehi ngɛ Hiɔwe ɔ ngɛ munomuno. Mɛ tsuo a baa a 
he si nɛ a he ngɛ buajɔ. Ogbetee kɛ jijɔ bihi tsuo blaa kɛ
kpeɔ nga. Jata nguhi po yeɔ go kaa bɔ nɛ tejihi yeɔ. 
Nyɔmtsɛ ɔ ke, “A be mɛ plae nɛ a be a hɛ mi hu kpatae
ngɛ Ye yoku Klɔuklɔu ɔ nɔ.”



Nɛ wa hyɛ wa he ɔ kɛ kpe ɔ, wa na kaa ni komɛ be 
Hiɔwe. Wa nui tsui fiami munyuhi. Nɔ ko nɔ ko nui
kunɔ nɛ nɔ ko pee we kpɛle. Sinya amɛ hu safie be 
a he, ejakaa juli 
be Hiɔwe. 
Lakpatsɛmɛ
be, nɔ gbeli
be, nyuali
be, nɛ awi
yeli hu be. 
Yayami ko
yayami ko
kulaa be 
Hiɔwe.



Ya fomi ko be Hiɔwe ngɛ
Mawu ngɔ. Be komɛ ɔ, 
Mawu nimli foɔ ya ngɛ
nyagbahi nɛ a ngɛ mi gblee
ngɛ je mi he. Ngɛ Hiɔwe ɔ, 
Mawu maa tsu a hɛ mi vo
nyu ɔmɛ tsuo. 



Gbenɔ ko be Hiɔwe hulɔ. Mawu nimli kɛ Lɛ maa hi 
Hiɔwe kɛ ya neneene. Nyagba ko be hu, ya fomi ko be, 
pimi ko be. Hiɔ ko be, gbenɔ be, ya peemi be. Nɔ fɛɛ nɔ
ngɛ Hiɔwe ɔ ma na bua
jɔmi ngɛ Mawu mi 
kɛ ya neneene. 



Nɔ nɛ hi pe kulaa ji kaa Hiɔwe ngɛ kɛ ha nyumuwi kɛ
zangmawi (kɛ nikɔtɔmahi hulɔ) nɛ a he ye ngɛ Yesu mi 
kaa a yi wami helɔ nɛ a buɔ Lɛ tue kaa a Nyɔmtsɛ. Ngɛ
Hiɔwe ɔ, womi ko ngɛ nɛ a tsɛɔ lɛ ke To Bi ɔ Wami
Womi.  E hyi tɔ kɛ nimli a biɛhi.  O le nihi
nɛ a ngma a biɛ kɛ wo womi nɛ ɔ mi lo?  
Nihi tsuo nɛ a he ye ngɛ Yesu mi.  
O biɛ ngɛ lejɛ ɔ lo?



Nihi nɛ a de ngɛ Baiblo ɔ nyagbe ɔ peeɔ nyakpɛ nihi. 
“Kɛkɛ nɛ Mumi klɔuklɔu ɔ kɛ ayɛflo yo ɔ ke, ‘Ba!’ 

Nɛ nɔ nɛ e nu ɔ e de ke ‘Ba!’ Nɔ nɛ kuma ngɛ lɛ yee ɔ 
e ba.  Nɛ nɔ tsuaa nɔ ko nɛ e suɔ ɔ, e yɛ wami nyu ɔ 

eko nɛ hiɔwo ko be he.”

BA



Hiɔwe, Mawu we nɛ ngɛ fɛu

Mawu munyu ko nɛ a je kɛ je Biblo ɔ mi

A maa na lɛ ngɛ

Yohane 14; 2 Korinto Bi 5; 
Kpojemi 4, 21, 22

“O munyu ɔ ngɛ kaa kane ha mi.” 
LA 119:130



60 60

Nyagbe



Baiblo mi munyu nɛ ɔ deɔ wɔ nihi nɛ kɔɔ wa
nyakpɛ Mawu nɛ bɔ wɔ nɛ e suɔ kaa waa le lɛ ɔ he. 

Mawu le kaa wa peeɔ nihi nɛ e sɛ nɛ a ji yayami.  Yayami he hiɔwo
ji gbenɔ. Se Mawu suɔ mo saminya. E tsɔ E bi kake too nɛ ji Yesu
nɛ e ba gbo ngɛ sɛumi tso ɔ nɔ konɛ e kɛ kpɔ mo kɛ je o he yayami
ɔmɛ a mi. Yesu te si kɛ je gbeje nɛ e ho hiɔwe ya. Ke o he Yesu nɔ
ye nɛ o kpa lɛ pɛɛ ngɛ o yayami ɔmɛ a he ɔ, E ma kɛ ke mo. E ma 

ba hi o mi nɛ o yi ma na wami kɛ je piɔ kɛ ya si neneene.

Ke o he ye kaa munyu nɛ ɔ peeɔ anɔkuale sane ɔ, mo de Mawu ke: 
Nyɔmtsɛ Yesu, i he ye kaa Mo ji Mawu, nɛ ye he yayami ɔmɛ a he 
nɛ o ba gbo ngɛ, konɛ o kɛ he ye yi wami. Moo ba ye wami mi nɛ
o ngɔ ye he yayami ɔmɛ kɛ ke mi, konɛ ma na wami ehe nɛ i kɛ

Mo nɛ e hi si kɛ ya neneene. Moo ye bua mi nɛ ma ye O munyu ɔ 
nɔ konɛ ma hi si kaa O bi.

Moo kane o Baiblo ɔ konɛ o kɛ Mawu nɛ na ni sɛɛmi be fɛɛ be! 
Yohane 3:16


	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21

